Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako galdera, Banco de Santander SArekin 2012ko ekainaren 29an sinatutako lankidetza hitzarmenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

EH Bildu-Nafarroa parlamentu-taldeko eledun Adolfo Araiz Flamarique jaunak honako galdera hau aurkezten dio Legebiltzarreko Mahaiari, idatziz erantzun dakion: 

2012ko ekainaren 29an, garai hartan Osasuneko kontseilari zen Marta Vera Janín andreak, Osasunbidea-Nafarroako Osasun Zerbitzuko zuzendari-kudeatzaile ohi Ángel Sanz Barea jaunak eta Banco de Santander SAren ordezkari Enrique García Candelas jaunak bi entitate horien arteko lankidetza hitzarmen bat sinatu zuten. 

Lankidetzarako hitzarmen-esparru horren xedea honako hau zen: 

“Nafarroako Ospitalegunean eta Jarraipen Batzordeak unean-unean erabakitzen dituen Nafarroako ospitale publikoetan profesionalarentzako txartel adimentsua {PTA} egitea eta ezartzea (...)” 

Bigarren klausulan zehazten zen Banco de Santanderren betekizuna zela 

“Osasunbidea-Nafarroako Osasun Zerbitzuak unean-unean erabakitzen dituen profesionalentzako PTAk egitea eta mantentzea (...)

Txartel horretan jasoko lirateke Osasunbidea-Nafarroako Osasun Zerbitzuak emandako datuak, profesionalei ahalbidetuko dietenak ospitale bakoitzerako erabakitzen diren zerbitzuak ematea; besteak beste, honako hauek: 

“Diru-zorro elektronikoa, ospitale bakoitzaren barruan munta txikiko ordainketak egitea ahalbidetuko duena (geletako telefonoa eta telebista; vending-makinak eta zerbitzu-emakidak, eta abar), kasua bada deskontuan eginez.” 

Hori guztia ikusita, parlamentari honek honako galdera hau egiten dio Osasuneko kontseilariari, idatziz erantzun dezan: 

– Zenbat ospitaletan ezarri zen Banco de Santander SAk eskainitako PTA, 2012ko ekainaren 29an sinatutako hitzarmena betez? 

– Txartel hori ezartzeak inolako kosturik ekarri al zion Osasunbidea-Nafarroako Osasun Zerbitzuari? Baiezkoan, zenbatekoa izan zen kostu hori?

– Osasunbidea-Nafarroako Osasun Zerbitzuaren betebeharra zen horretan laguntzea, ospitale bakoitzean jarriz PTA horietan sartutako funtzionaltasunak behar bezala garatzea ahalbidetuko zuten sistema informatikoak eta gailuak. Hori horrela, nork hartu zuen bere gain irakurketa-gailuak eta zerbitzu informatiko horiek ezartzearen kostua? Zer software-mota erosi behar izan zen horretarako? Zein izan zen kostua? Zer irakurketa-gailu erosi ziren? Zein izan zen kostua? 

– Sartu al zen TPAetan diru-zorro elektronikoaren zerbitzua? Zerbitzu hori Banco de Santander SAri lotuta al zegoen? Banketxe horrekin kontu korronterik kontratatuta eduki behar al zen zerbitzu hori erabili ahal izateko? 

– Departamentuak ba al daki ea Osasunbidea-Nafarroako Osasun Zerbitzuak –fitxategiaren arduraduna zen aldetik– Banco de Santander SAri lagatako datu pertsonalak hirugarrenei laga ote zien entitate horrek, hitzarmenaren xede ziren zerbitzuak osorik edo partzialki egiteko eta emateko azpikontratatzean? Datu horiek hirugarrenei laga baldin bazitzaizkien, nori laga zitzaizkion?

– Oraindik ere indarrean al dago berariazko lankidetza-hitzarmen hori? 

